
	తే.	
కనులు దెఱచి ముదంబునఁ గమలముఖము

చూచి శ్రీకర మగుఁగాక సొరిది నాకు

నంచు మది నెంచి లేచి బ్రహ్మాదులకడ

కెలమి రావించి పైదాని కేమి యింక.

	వ.	
అనిన విని విహగనాథుం డట్లు చేసె.

	తే.	
వసుధమిత్రుండు తముఁ గావ వచ్చినపుడు

శత్రుఁడగు చంద్రుఁ డల్కమైఁ జనుటఁ జూచి

నవ్వెను ననఁగ సరసుల నళినచయము

తనర వికసించె నానందదాయకముగ.

	క.	
సరసిజములలో రాతిరి

కరము చెఱం దనరుచుండి ఘనుఁ డినుఁడు చెఱన్

సరగ విడిపింప వెడలిన

కరణి నళు ల్దిరుగుచుండెఁ గడురుతములతోన్.

	తే.	
కలకలధ్వను లెసఁగ ఖగంబులెల్లఁ

జక్రి పెండ్లికి రమ్మంచు సరవిగాను

బొసఁగ దిగ్దేవతలఁ బిల్వఁబోవునటులఁ

జెలఁగి కూయుచు నెల్లదిక్కులకుఁ బాఱె.

	ఉ.	
పీతనిజప్రకాశమును బెంచుచు వృక్షలతాద్రి దిక్పుర

వ్రాతములందుఁ గప్పుచును వచ్చు దివాకరుఁ జూచి లేచి యా

ధాతృముఖామరార్యులును దాపసులున్ హరియున్ శివుండు వి

ఖ్యాతిగ నుండు పుష్కరిణిగట్టునఁ జేరి యథాక్రమంబుగన్.

	శా.	
స్నానార్ఘ్యాదికనిత్యకృత్యవిధులన్ సంతోషముం జేసి రం

దానారాయణుఁ డెండ మించు నిఁక లెం డంచుం బ్రయాణంబు తా

నానందంబునఁ జెప్ప వారలు ప్రియం బారంగ వెన్వెంట రాఁ

		 ఈ పేజీలో చివరి మార్పు 13 ఆగస్టు 2021న 06:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

